GRAIY ’ NAIE NOT PATOIS

Eh bin, voili, coli y at ! El 4t aivu pubyié ci trézole de
not’patois, et peus de not’rotte ach’bin !

C'ment qu’an poyait le preussenti, ¢’at in bé gros
afaint qu’at Vvni 4 monde. E <aippeule:
« Graiy’naidges dains lou Patois de Tchie Nés » et
peus el é enne épassou de pus de 600 paidges. Ses
poirents sont in bé moncé : pus de 30 ! Es poyant se
r'drassie pouéch’qu’é n’y é djanmais ran t’aivu que y
r'sanne.

Dinnai not’patois, c’tu de Béfole, de Montbiai, d’lai

Hate — Sabne et di Djura suisse, s’trove boté en lai
cognéchaince de tus : de ces que V’lant le vadgeaie pouéch’qu’és I'aint en aimitie, de
ces que V'lant péssaie in bon moment daivd lu, de ces que vlI’ant le détieuvri, et des
sciencous que V’lant le raicod’geaie.

N6s ains dje tot dit chu lai biate, lai saivou et lai rétchaince di laingaidge de not’cére,
et poétchaint nés n’ains djanmais fini de tchoére chu de novés mouts, des faicons de
voliere, des imaidges que nds n’cognéchins poué. Lou patois r'béye tote I'aime de
nos véyes et de nos V’laidges. Daivd lu an peut aivisaie qu’an était v'lantie moquou po
djasaie des poirajous : an yos diait « féniaint », « gadin », « laindregnou », « limpét »,
« niaidyelou », « pacan », « pelréch’nou », « peirri », « mddeut », « tire-G-b6s », an
aivait lou tchoi ! E fat craire que ciro lai poiraje était brament dépeitee, mains lou
traivaiye était prijie. An é tot pien de mouts po coli: « traivaiyie », « oelvraie »,
« besaingnie », « bossaie », « maingnie », Iévraie », « rigotaie », « ouedj’naie »,
« émondure », « rouffaie » : voili tote enne philosdphie ! Dains not’ patois d’moére
lou s’né et lou djét de tchie nés.

Tiaind qu’an 'oGe, daivd not’ faigon de dire, lou timbre et peus lai leintou des dgens
de ciro, que trinnant chu les « @ », les « el », les « & », nds sons émaiyis et nds
saivurans c’te musitye. Mains les occajions po I'dyi d’vignant raies, dali lou
graiy’'naidge di patois at d’veni impotchaint, po qu’é d’moéreuche dains les
dgeurnations & v'ni. Dinnai lou trézole ne s’ré poué entieré, obin béyie dempie &
quéques yuns : &l at eGffri & tos ces que V’lant I'aidmirie, obin en faire elisaidge.



Daivo lai pubyicachion de tot c’qu’at aivu graiy’'né pai les dgens de I'Union des
Patoisaints dains « Lou Patois de Tchie Nés », das tyinze onnaies, not’rotte é fait tot
dret son daivoi : siedre, vadgeaie, faire & cognatre et peus traidaie enne landye et
enne tiulture que n"aint pe de prie.

Dadon po lou Boun An que vint, i vorés encoué r'méchiaie ces que f'sant & vétchie
lou patois pai yos graiy’naidges. Et po yos étrenes voili in p’tét croma :

Poetes di patois, que tchaintéz note tiere,

Et vOs, mes bons aimis, les ridlous, les contous,
Que saites nos edffri lou sné et lai saivou

Di laingaidge des lovres et peus de lai praiyiere,

De lai bésaingne achi, des laigres, di sorire,

De I'aimitie encoué, de lai poéne et d’lai ch’vou,

D’lai saidgence d’nos dgens et des moments hey’rous,
De lai féte en I’'h6ta et peus de I’houre driere,

E v6s tus, adjed’hed, i tire mon tchaipé,
Pouech’que vos ez conchtrut chu lou s6 di pésse
In monGement fin dru, qu’échaire not’aiv’ni,

C'tu que vadge, é traivie lai fGite des onnaies,
L'tiultura paitrimoinne et lou djét de musaie

Des véyes de ciro, en tiu i dis « méchi » !

